
Industri lombong 
emas di Tawau 

iktiraf kepakaran
tempatan 

Lagatah Toyos 

PP
EMBUKAANEMBUKAAN operasi dua lombong
emas di Bukit Mantri dan Bukit Tun-
dong, Balung di Tawau yang dimu-

lakan sekitar 12 tahun lalu dikatakan
menjadi ‘lombong rezeki’ buat anak-anak
tempatan apabila 95 peratus daripada 300
tenaga kerjanya merupakan rakyat Sabah
sendiri.

Ini sekaligus mengiktiraf kepakaran anak-
anak muda tempatan, sama ada tenaga pro-
fesional seperti jurutera, geologis dan
metalurgis, termasuk juga operator dan
tenaga sokongan - tanpa kebergantungan
kepada kepakaran luar negara sama sekali.

Bagi Shahirah Atirah Lee, 27, ‘mening-
galkan’ impian zaman kanak-kanaknya
mahu menjadi doktor tidak dikesali, seba-
liknya dia memecahkan persepsi tradisional
dengan terjun ke bidang geologis dan
memilih kerjaya di sektor perlombongan
emas.

Keputusan berani anak jati Ranau yang
membesar di Kota Kinabalu itu membuk-
tikan kerjaya di sektor perlombongan yang
dianggap ‘kotor atau berat’ bukan hanya
untuk lelaki.

Malah, Atirah boleh mengukir senyuman
bahagia kerana berpeluang menyaksikan
sendiri proses A - Z penghasilan emas yang
menjadi satu lagi bukti nyata betapa negeri
ini amat kaya dengan pelbagai sumber min-
eral asli.

Lebih menggembirakannya, dia tidak
perlu berhijrah dari Sabah dan jauh dari
keluarga tersayang, semata-mata mahu
memperoleh gaji lumayan - Atirah hanya ter-
pisah jarak sekitar 279 kilometer (KM)
melalui jalan udara atau sekitar 451 KM
(jalan darat) di Tawau dan akan pulang ke
kampung halaman setiap kali cuti.

Selesa dipanggil Atirah, graduan Univer-
siti Malaysia Sabah (UMS) itu mengakui per-
watakannya yang sentiasa aktif bergerak
mendorong minatnya mencari pekerjaan
luar berbanding duduk dalam pejabat.

Bermula dalam pasukan eksplorasi di
Telupid selama tiga tahun, dia beralih ke sek-
tor perlombongan emas di Tawau dan
berpeluang melihat sendiri hasil daripada
kajian yang dijalankan - dari peringkat awal
hingga pengeluaran emas tulen.

Menurutnya, sokongan ibu bapa menjadi
pembakar semangatnya menceburi bidang
tersebut memandangkan mereka men-
didiknya supaya menjadi seorang wanita
yang kuat dan berdikari.

“Ibu bapa saya banyak berpesan bahawa
tidak semestinya lelaki sahaja yang kena
(perlu) kuat. Wanita juga kena kuat supaya
boleh (bertahan) hidup walaupun ke mana
kita pergi. Jangan jatuh sedikit sahaja sudah
menangis, luka sedikitpun menangis sebab
luka itu akan sembuh,” kongsinya.

Tiada diskriminasi genderbagi geologis

Berkongsi pengalaman kerjanya sebagai
geologis selama setahun enam bulan di
syarikat perlombongan emas di Tawau, dia
berpandangan kerjaya itu menjadi lebih
mudah bagi kaum wanita kerana mereka
dikelilingi oleh orang-orang baik yang akan
sentiasa membantu.

“Tiada diskriminasi jantina… Sebaliknya
rakan-rakan sekerja lelaki ringan tulang.
Mereka faham tenaga wanita kurang sedikit
berbanding mereka,”katanya yang meng-
gangarkan boleh mengangkat sampel (batu)
sedikit demi sedikit sehingga berjumlah 50
kilogram (kg) sehari.

Bagaimanapun, Atirah mengakui peker-
jaannya agak sukar pada mulanya, meman-
dangkan penglibatannya dalam pasukan

eksplorasi sebelum ini adalah bauksit (bijih
utama untuk menghasilkan aluminium) dan
nikel (logam keras berwarna perak yang
digunakan dalam pelbagai industri moden),
kerana cara pencariannya berbeza dengan
‘cari emas’.

“Bagi saya kerjaya sebagai geologis ini
sangat menarik kerana mempunyai banyak
cabang. Kita boleh masuk bidang minyak
dan gas,perlombongan dan pembinaan
juga,”katanya yang mahu bekerja lama
dalam sektor berkenaan kerana minat men-
dalam.

Bagaimanapun, Atirah mengakui cabaran
sebagai wanita dalam bidang ini, khususnya
dari segi kesihatan (dalaman wanita kerana
mengangkat berat) dan keperluan tenaga
fizikal, namun, dia percaya setiap perkara
mempunyai penyelesaian tersendiri, misal-
nya bekerjasama rapat dengan pasukan sek-
erja seperti pembantu lapangan.

Anak Balung bangga Tawau hasilkan

emas berkualiti tinggi di Malaysia

Manakala, bagi anak jati Tawau yang ting-

ht
ng-

gal di Balung, Nor Syahirah Rusdi, 30, pula
menjadikan sektor perlombongan emas di
daerahnya sendiri sebagai kerjaya pertama
sebaik sahaja tamat pengajian di UMS.

Kini menjawat posisi Senior Metallurgist,
Nor Syahirah sudah enam tahun bekerja di
industri sama yang disifatkannya memberi
impak besar kepada ekonomi tempatan,
khususnya Tawau, selain kejayaan teknikal.

Ini kerana, katanya, peluang pekerjaan di
sektor itu bukan sahaja tertumpu kepada
tenaga profesional tetapi juga membuka
ruang kepada pekerja tempatan sebagai
operator dan tenaga sokongan.

“Keutamaan sememangnya diberikan
kepada penduduk tempatan bagi mengisi
jawatan-jawatan tersebut, sekaligus mem-
bantu meningkatkan taraf ekonomi komu-
niti sekitar,” katanya.

Sebagai metalurgis, Nor Syahirah men-
gakui industri perlombongan mempunyai
cabaran tersendiri apabila memerlukan nilai
pelaburan awal yang tinggi, khususnya pada
peringkat eksplorasi - menjadi risiko utama
kepada pelabur kerana tiada jaminan pulan-
gan.

“Sektor perlombongan memerlukan
modal berjuta-juta sebelum kita tahu sama
ada kawasan itu benar-benar mengun-
tungkan atau tidak.

“Namun, walaupun berisiko, kejayaan
operasi lombong di Bukit Tundong ini mem-
buktikan bahawa dengan kepakaran,
teknologi dan keberanian pelaburan, indus-
tri perlombongan emas di Sabah menjadi
antara penyumbang utama ekonomi
negara,”katanya.

Lebih membanggakan Nor Syahirah seba-
gai anak Tawau, operasi lombong emas di

syarikatnya bekerja berjaya mencapai kadar
pemulihan (recovery) sehingga 95 peratus -
antara yang tertinggi di Malaysia.

Jelasnya, kadar recovery bermaksud ham-
pir keseluruhan kandungan emas dalam bat-
uan berjaya diekstrak melalui pemprosesan

Tsunami Acheh 2004 cetus minat men-

dalami bidang geologi

Sementara itu, Mine Geology Superinten-
dent, Norfazilah Ramlan, 36, yang mengetuai
pasukan geologi bagi perlombongan emas
di Bukit Tundong, Balung pula mengakui
kerjaya itu merupakan impiannya sejak
tingkatan dua lagi.

Menurutnya, semuanya bertitik-tolak
daripada tragedi tsunami Acheh pada
December 2004 apabila melihat banyak
berita dan artikel geologi disiarkan seperti
bagaimana terjadi gempa dan tsunami.

“Dari situlah saya tahu tentang bidang
geologi dan menjadi sangat tertarik. Sejak itu
memang target (sasaran) saya mahu menjadi
seorang geologis satu hari nanti,”kata anak
kelahiran Negeri Sembilan itu.

Katanya, keluarga tidak pernah mengha-
lang kerjayanya, termasuk keputusannya
berhijrah ke Sabah (Tawau) kerana mereka
tahu minatnya, termasuk keberaniannya
keluar dari zon selesa dan jauh dari tanah
kelahirannya sendiri untuk mencari rezeki di
Malaysia Timur.

Norfazilah berkata, cabaran sebagai
wanita yang bekerja di sektor perlombon-
gan, adalah mereka perlu kuat mental dan
fizikal atau terpaksa berdepan risiko tekanan
(stress) bagi membantu mencapai sasaran
produktiviti syarikat.

Malah, mengangkat batu (sampel men-
gandungi emas) seberat 10 kilogram (kg)
dari hutan menjadi perkara rutin bagi seo-
rang geologis, namun, kru di lapangan senti-
asa membantu dan tiada diskriminasi
gender berlaku.

Selain itu, katanya, industry perlombon-
gan sememangnya menjanjikan pendapatan
lumayan, meskipun berdepan cabaran lokasi
lombong yang 99 peratus terletak jauh di

se
be

kawasan pedalaman, kecuali sebuah lom-
bong di Kuala Lipis yang hanya lima minit
dari kawasan bandar.

“Di sini, walaupun berada jauh di ceruk
hutan tapi segala kemudahan seperti kuar-
ters pekerja, makan minum dan sebagainya
disediakan sepenuhnya oleh syarikat. Gaji
hanya untuk diri sendiri. Ini antara kelebihan
apabila kita bekerja di pedalaman,” katanya.

Menurutnya, sebelum ini dia menjadi
sebahagian daripada pasukan eksplorasi di
Penjom Gold Mine, Kuala Lipis, Pahang yang
merupakan lombong emas terbesar di Seme-
nanjung Malaysia selama tujuh tahun dan
berhijrah ke Sabah selepas mendapat

tawaran bekerja di Tawau, dan kini sudah-
pun lima tahun bekerja di negeri ini.

Kerjaya geologis di Sabah berada di

puncak dengan pembukaan lombong

emas di Tawau

Berdasarkan pengalaman panjangnya,
Norfazilah yang merupakan graduan Univer-
siti Malaya (UM) di bidang Sains Geologi
berkata, Sabah memiliki potensi perlombon-
gan yang cukup besar untuk dimajukan ker-
ana taburan mineralnya luas.

Namun, katanya, kekangan utama adalah
kekurangan pelabur tempatan kerana indus-
tri ini memerlukan modal besar dan berisiko
tinggi, terutama pada peringkat eksplorasi.

“Untuk drilling sahaja kos boleh
mencecah puluhan juta ringgit tanpa jami-
nan hasil. Itu yang membuatkan ramai
pelabur takut,”katanya.

Justeru, Norfazilah mengakui kagum den-
gan keberanian pengasas Southsea Gold Sdn
Bhd dan Wullersdorf Resources Sdn Bhd,
Datuk Lo Fui Ming - syarikat tempatan per-
tama di Malaysia menerokai sumber
kekayaan mineral emas di Bukit Mantri dan
Bukit Tundong sejak 2014.

Dia berharap lebih ramai pelabur tem-
patan tampil meneroka peluang ini bagi
memajukan industri perlombongan
negara, sekaligus mencipta pelbagai pelu-
ang pekerjaan berkaitan kepada generasi
muda.

Katanya, kerjaya di bidang geologi seme-
mangnya ‘tengah naik’ dan semakin menda-
pat tempat di Sabah, serta disifatkannya kini

bermula semula menerusi pembukaan lom-
bong emas pertama di Sabah (Tawau) oleh
syarikat tempatan Malaysia sendiri.

Katanya, sektor perlombongan di Sabah
sebelum ini melalui satu ‘fasa sepi’ yang agak
lama susulan penutupan operasi Lombong
Mamut (tembaga) di Ranau sekitar tahun
90an.

“Dengan pembukaan dua lombong emas
di Tawau, memang industri perlombongan
di Sabah sedang rancak, sekaligus profesion
geologi mendapat permintaan sangat
tinggi,” katanya.

wanita di lombong emas

ATIRAH antara geologis muda dalam
operasi lombong emas di Tawau.

LO (tengah) merakamkan gambar bersama sebahagian tenaga kerja pakar tempatan 
yang menjadi nadi kepada kejayaan perlombongan emas di Tawau yang diterajuinya.

AUTHOR: Lagatah Toyos     SECTION: TEMPATAN     PAGE: 7     PRINTED SIZE: 946.00cm²     REGION: KL
MARKET: Malaysia     PHOTO: Full Color     ASR: MYR 5,507.00     ITEM ID: MY0068715535

Page 3 of 5

09 APR, 2026

Industri lombong emas di Tawau iktiraf
kepakaran tempatan

Harian Ekspres (KK), Malaysia



Provided for client's internal research purposes only. May not be further copied, distributed, sold or published in any form without the prior
consent of the copyright owner.

NOR Syahirah anak 
kelahiran Balung, Tawau.

moden menggunakan teknologi khas oleh
pakar tempatan sendiri.

NORFAZILAH menerangkan 
jenis batuan yang dikaji bagi 

menentukan kandungan mineral asli.

SUMMARIES
Lagatah Toyos P EMBUKAAN operasi dua lombong emas di Bukit Mantri dan Bukit Tundong, Balung di Tawau yang dimulakan
sekitar 12 tahun lalu dikatakan menjadi ‘lombong rezeki' buat anak-anak tempatan apabila 95 peratus daripada 300 tenaga
kerjanya merupakan rakyat Sabah sendiri. Ini sekaligus mengiktiraf kepakaran anakanak muda tempatan, sama ada tenaga
profesional seperti jurutera, geologis dan metalurgis, termasuk juga operator dan tenaga sokongan - tanpa kebergantungan
kepada kepakaran luar negara sama sekali.

